
Мамырдың 13 күні Британдық «Би Джи Групп» компаниясы жыл 
сайынғы 11-інші «Би Джи 2008 басқарма төрағасының Наградала-
ры» рəсімін өткізді, ол Ұлыбританияның Hampton Court PaIace өтті.

КПО компаниясы өткен жылдардағы сияқты биылғы жылы да 
ерекшеленді. Наградаларды тапсыру рəсімі кезінде КПО компа-
ниясы мына категориялар бойынша екі жоғары награда алды: 
Техника қауіпсіздігі ережелерінің орындалуы бойынша 
(Safety Performance) ТҚ ережелерін бұлжытпай орындағаны үшін 
(Exceptional Safety Performance) жəне Техника қауіпсіздігіндегі  
жаңашылдық бойынша (Safety Innovation) техника қауіпсіздігіндегі 
жаңашыл ұсыныстардың көмегімен өндірістік тəуекелді азайтуға 
бағытталған жұмыстар  жүргізгені үшін (Enqineered Trench Boxes – 
Reducing Risks With Safety Innovation). Бұдан басқа КПО компаниясы 
Қоршаған ортаны қорғаудағы бастама аталымы бойынша екінші 
орын алып, ынталандыру сыйлығына ие болды (Environmental 
Initiative).

Ресми рəсім кезінде «Би Джи Групп» басқарма төрағасы сэр Ро-
берт Вилсон жеңімпаздарды құттықтап, оларға наградаларды өз 
қолымен табыс етті.

Мамырдың төрті күні КПО компаниясы 
Ақсай қаласында Марко Поло қонақүйінде 
бұрғылау супервайзерлеріне арналған 
бағдарламаның қатысушыларына сер-
тификат тапсыру рəсімін өткізді. Бұл 
бағдарлама КПО қызметкерлерін оқыту 
жəне ары қарай дамыту бөлімі жасаған 
өндіріс талаптарына сəйкес түлектерді 
дайындау бойынша қазақстандық 
ЖОО (ВУЗ) түлектерін əрі қарай оқыту 
бағдарламасының бір бөлігі болып табы-
лады. 

17 жас маман жəне 7 КПО-ның 
ұңғымалық операциялар бөлімінің қыз-
меткері 2007 жылдың қараша айында 
басталған бұрғылау супервайзерлеріне 
арналған бағдарламаны жемісті аяқтады. 
Осы уақыт ішінде олар жеке тұлғалар 
арасындағы жəне іскерлік қарым-
қатынастың  қалыптасқан алғашқы база-
лық білімін алды, ағылшын тілінен жəне ТҚ 
мен ҚОҚ бойынша білімдерін толықтырды. 
Негізінен жас мамандардың кəсіби даму-
ына көңіл аударылды.Ол үшін КПО-ның 
негізгі компаниясы ЭНИ-ден бұрғылау 
саласының үздік мамандары шақыртылды. 
Жеті ай бойына түлектер мен ұңғымалық 
операциялар бөлімінің қызметкерлерін 
бұрғылаудың əртүрлі аспектілері бойын-
ша жедел дайындау жүргізілді. Бұрғылау 
бойынша курс КПО-ның Оқу орталығында 
ұңғымада жұмыс жасайтындардың қаты-
суымен теоретикалық жəне практикалық 
сабақтар бойынша жүргізілді. 

«Қарашығанақ-Орал» газ желісінің 
құрылысшылары мамыр айындағы  
мерекелерді бір миллион адам–сағат 
өндірістік жарақатсыз, авариясыз  деген 
қомақты көрсеткішпен қарсы алды. Осы 
тамаша өндірістік көрсеткішке байла-
нысты КПО компаниясы Ақсайға жақын 
орналасқан Федоровка поселкесінде 
ерекше көзге түскен қызметкерлер мен 
жұмысшыларды ресми марапаттау 
рəсімін өткізді.

КПО консорциумы мен оның 
мердігерлік ұйымдары үшін еңбекті 
қорғау мен техника қауіпсіздігінің жоғары 
көрсеткіштері инвестициялық жобалар-
ды жүзеге асырудағы технологиялық 
процестерді модернизациялаумен қатар-
ласты.

«Қарашығанақ-Орал» газ желісінің 
құрылысы да солардың қатарына жата-
ды. Бұл жобаны жүзеге асыру Мемлекет 
басшысының 2005 жылдың мамыр ай-
ында біздің облысымызда болған кезінде 
берген тапсырмасынан бастау алған 
еді. Осы жылдың аяғында пайдалануға 
берілетін бұл газ желісі 92 мың адам 
тұратын 146 елді мекенді газдандыруға 
мүмкіндік береді, ал бұл дегеніңіз – бүкіл 
батысқазақстанның экономикалық жəне 
өндірістік əлеуеттілігінің нығаюына жəне 
оның тұрғындарының өмір сүру деңгейінің 
жоғарылауына жағдай жасайды. Газ желісі 
құрылысын салу үшін КПО мердігері бо-
лып алматылық «КазСтройСервис» ком-
паниясы белгіленген. Жобаны жүзеге 
асыруға 250 адамдай тартылған.

КПО-ның өндіріс жөніндегі директо-
ры   Антонио Балдассарре КПО қызметі 
мен «КазСтройСервис» мердігерлік 
компаниясының маңызды артықшылығы 
техника қауіпсіздігі ережесінің сақталуы 
деп атап өтті: «Біз өз жұмысымызда 
барлық тəуекелді мұқият есепке аламыз 
жəне жұмыс жасайтын кездің климаттық 
жағдайын, мəселен, қыс уақытын əркез 
ескеріп отырамыз. Біздің міндетіміз – 
өндірістік жарақаттануды мүлде бол-
дырмау. Бүгінгі таңда жоба 50 пайыздан 
артыққа орындалғанын қуанышпен айтып 
өтпекпін. Жұмыс кесте бойынша жүріп 
жатыр. 2007 жылы облыс əкімдігімен 
келіскендей газ желісі құрылысын 2009 
жылдың 15 желтоқсанына  бітірмекпіз».

КПО «Би Джи Групп» басқарма төрағасынан 
екі жоғары награда алды

Қызметте өсу жолындағы алғашқы қадам 

«Қарашығанақ-
Орал» газ желісі 

– қауіпсіздік 
принципі бойынша

КПО компаниясы КПО-ның қазақстандық персона-
лы мен олардың балалары үшін 2009 жылға гранттар 
беру Бағдарламасы туралы жариялады.

Бағдарламаның мақсаты – қазақстандық 
персоналдың техникалық жəне кəсіби білімін жақсарту, 
сөйтіп, компанияның өркендеу бағдарламасына үлес 
қосу.

Бұл бағдарлама компания қызметкерлерінің 
əлеуеттілігін арттыруға, лайықты ұлттық кадрлардың  
білімі мен біліктілігін жетілдіруге, сол арқылы оларды 
болашақ басшы қызметке дайындауға  арналған.

Грант бағдарламасы жылына 40 грантты 
қамтамасыз етеді. Жыл сайын КПО қызметкерлері 
үшін 15 грант жəне олардың балалары үшін 25 грант 
бөлініп отырады. 

Гранттар беру Бағдарламасы КПО-ның  
артықшылықтарының бірі болып табылады. Бұл 
Бағдарламаның Ережесі бойынша оған КПО-мен 
еңбек келісім-шартына отырған барлық қазақстандық 
қызметкерлер қатыса алады. 

Қызметкер немесе жұмысшы Қызметкерлерге 
арналған Гранттардың бір ғана грантына өтініш жаза 
алады, сол сияқты ол өзінің əрбір баласына жеке грант 
алуға өтініш жазуға қақысы бар. Грант алғаннан кейін 
ол қызметкер КПО-ның грант алу Бағдарламасына 
екіншілей қатыстырылмайды. Бірақ, қызметкер 
КПО-ның ешқандай грант беру  бағдарламасына 
қатыстырылмаған өз баласы үшін өтініш бере алады. 

Сертификат тапсыру рəсімі кезінде 
өндіріс жөніндегі директор  Анто-
нио Балдассарре бұл бағдарламаға 
қатысушылардың үлкен қызметке алғашқы 
қадамдары ғана, ал оларға болашақта 
бұрғылаудың нағыз мамандары болып 
шығу үшін көп еңбектену керек деп атап 
айтты. Еңбек ресурстарының меңгерушісі 
Джеймс Кларк өз сөзінде қонақтардың 
назарын КПО-да қызмет жасайтын жас 
мамандардың барлығының компанияда 
өсуге, жоғарылуға үлкен мүмкіндіктері 
бар екендігіне, ал табысқа жету əркімнің 
қажырлылығы мен табандылығына ті-

келей байланысты екендігіне аударды. 
Ол сонымен бірге, адамдар КПО үшін ең 
бастысы,  сондықтан да компания əрбір 
қызметкердің өсуі үшін қолдан келгеннің 
бəрін жасайды дегенді қосып айтты. 

Басқа да шақырылған қонақтар 
бағдарламаға қатысушыларға КПО-ның 
жəне бұрғылау операциялары бөлімінің 
игілігі жолында табыс тіледі. 

Табысты аяқталған бағдарламаның 
тəжірибесін негізге ала отырып, КПО 
оны болашақта қажетті мамандарды 
дайындауға пайдалануды жоспарлап 
отыр.

КПО қызметкерлері 
мен олардың 

балаларына арналған 
гранттар бағдарламасы

КПО компаниясы «Радио Ақсаймен» бірлесе оты-
рып, Ақсай қаласының жəне Бөрлі ауданының бала-
лары  арасында жол қауіпсіздігін насихаттау жөнінде 
тағы да акция өткізді.

Автоинспекция қызметкерлерінің қатысуымен  
театрландырылған көрініс Ақсай қаласының бірнеше 
бала бақшаларында қатар көрсетілді. Бұндай ша-
раларда балалар ойын үстінде жол қауіпсіздігі 
ережелері туралы білетіндерін бекіте түседі, өздері 
үшін жауапкершілікті сезініп үйренеді.

КПО компаниясының көмегімен Ақсай 
қаласында селолық жəне қалалық мектептердің 
жас автоинспекторларының жыл сайынғы конкурс-
байқауы өткізіледі. Мұнда балалар жол қозғалысы 
ережелерін қаншалықты білетіндерін, қала 
көшелерінде жүре алатындарын көрсетеді, сол 
сияқты санинструкторлар мен корреспонденттер  
байқауларына да қатысады. Бұндай акциялар Бөрлі 
ауданының жол полициясының бастамасымен, 
Бөрлі аудандық білім бөлімінің мамандарының қолдау 
көрсетуімен жүзеге асып отырады. Ал бұл шараларға 
КПО компаниясының қызметкерлері белсенді түрде 
атсалысады.Осындай бірлескен жемісті еңбектің 
нəтижесінде Бөрлі ауданында балалардың жол үстінде 
жарақат алуы, мектеп оқушыларының кесірінен болатын 
ЖКА (ДТП ) саны азайды. 

КПО компаниясының балалардың денсаулығын 
қамқорлап, қауіпсіздік ережелері жөніндегі бағдарламаны  
жүзеге асыруды белсенді қолдап келе жатқаны бір бұл 
емес.Оның қызметкерлерінің айтуы бойынша, компания 
адамдар өмірінің қауіпсіздігін əруақытта басты мақсат 
етіп қояды. Компания болашақта да қауіпсіз қозғалыс 

Жол қауіпсіздігі акциясы жалғасуда

бағдарламасын барынша қолдауды жалғастыруды жо-
спарлап отыр.

Қазіргі уақытта КПО қызметкерлері конкурсты үш 
деңгейге бөлген. Бірінші деңгей – кішкентай балалар-
ды оқытуға арналған, яғни 2007 жылдан бері өткізіліп 
келе жатқан тікелей эфирде рюкзактарды ұтысқа 
шығаратын радио-шоуды жалғастыру. Екінші деңгей 
-  жасөспірімдерге арналған, мұнда сұрақтарға жауап 
беру арқылы сыйлықтарға ие болуға болады. Ақсай 
қаласында үлкендер арасында қауіпсіз көлік жүргізуді 
қамтамасыз ету мақсатында конкурсқа жүргізушілерге 
арналған   үшінші деңгей қосылды.

Осы жылғы сəуірдің 11 күні 
ҚР ТЖМ Аппарат жетекшісі С. 
Оқасов бастаған делегация 
Қарашығанақ кен орнында бо-
лып қайтты. 

Сапардың негізгі мақсаты 
– КПО компаниясының өрттен 
қорғау бөлімдерінің бірінде 
орналасқан  КПО-ның мердігерлік 
ұйымы «Өрт сөндірушінің» 
шұғыл əскери дайындығын тек-
серу. Делегацияның құрамында 
Батыс Қазақстан облыстық ТЖ 
Департаментінің жəне Бөрлі 
аудандық ТЖ бөлімдерінің аға 
өкілдері бар. Делегацияны кен 
орнының менеджері Джованни 
Сальвини бастаған КПО-ның ЕБ, 
ТҚ жəне ҚОҚ мəселелері бойын-
ша басшылар тобы, сол сияқты 
ЕБ, ТҚ жəне ҚОҚ бөлімінің кен 
орнындағы менеджері Муррей 
Харрисон қарсылады. 

Мақсат Хабиев – «ILM 2009-дың ең үздік түлегі» 
Мақсат Хабиев - КПО компаниясының өндірістік ме-

дицина мен өндірістік гигиена секциясының  жетекшісі№ 
Ол Лидерлік жəне менеджмент Институтының (ILM) 
кредиттеуімен Қазақстанда халықаралық менеджмент 
(IMQ) бағдарламасы бойынша  оқуды аяқтады, жақында 
айтулы ILM Awards for Excellence 2009 наградасына ие 
болды.

Ұлыбританиядағы Лидерлік жəне менеджмент Инсти-
туты (ILM) Европадағы менеджментті оқытудың алдыңғы 
қатарлы ұйымдарының бірі болып табылады. ILM негізгі 
мақсаты жеке адамның, команданың немесе ұйымның 
көшбасшылық жəне басқарушылық қасиетін дамыту.

Жыл сайын ILM 90000 жеке тұлғалармен немесе 
ұйымдармен іскерлік қарым-қатынаста болады, сөйтіп 
оларға əлеуеттілігін арттыруға жəне басшылық пен 
көшбасшылық саласында белгілі бір табысқа жетуіне 
көмек көрсетеді. ILM барлық бағдарламалары терең 
зерттеу мен сараптамаға негізделіп жасалған жəне жеке 
адамның жинаған тəжірибесін бəрінен бұрын практикада 
тамаша дəрежеде жүзеге асыра білуіне бағытталған.

ILM мамандарымен мұқият жасалған жеке адамның 
көшбасшылық жəне басқарушылық қасиеттерін  нығайта 
түсетін бағдарламалар бұл ұйымның əлемнің көптеген 
елдерінде жұмыс жасауына  мүмкіндік береді, сол 
сияқты барлық секторда жұмыс жасайтын қызметкердің, 
мəселен, қаржы саласында немесе қарулы күштер 
қатарында қызмет атқарып жатқан адам болсын, білімін 
кеңейтуге мүмкіндік жасайды.

ILM наградасы көшбасшылық жəне басқарушылық 
мəселелеріне өзіндік инновациялық көзқарастарының 
арқасында жоғары кəсіби нəтижелерге қол жеткізген 
менеджерлерге, қызметкерлерге, оқу кеңесшілері мен 
оқушыларға беріледі. 

Мақсат «ILM 2009-дың ең үздік түлегі» наградасының 
таза жеңімпазы дəрежесіне өзінің кəсіби берілгендігі 
мен жеке басының жан-жақты дамуының арқасында қол 
жеткізді. Бұл награданы Мақсат Лондондағы «Уэмбли» 
стадионында сəуірдің 24-інде өткен ресми марапат-
тау рəсімі кезінде алды. Бұл шын мəнінде Мақсат үшін 
де, КПО компаниясы үшін де үлкен жетістік, өйткені 
олар Мақсаттың осы зор награданы алған алғашқы 
қазақстандық қызметкер екенін мақтаныш етеді. 

Төрешілер алқасы оның КПО-ның бизнес-процестері   
бойынша  шапшаң нақты түсінік  игеріп, көрсеткеніне  риза 
болысты, сол сияқты дипломдық жұмыстағы ұсынылған 
өзгерістер денсаулықты қорғауды бақылау саласында, 
жұмысты жоспарлау мен мониторинг жасау жəне қаржы 
менеджменті  саласында едəуір ілгерілеушілікке жол 
ашты. Бұдан басқа, оның командасы атқарған жұмыс 
есту қабілетін қорғау, жүкті қызметкерлердің жұмысын 
ұйымдастыру, жалпы тамақтану нысандарын қадағалау 
жəне басқа да бағдарламаларды қамтыған.

Наградаларды тапсыру рəсімі кезінде ILM инс-
титутының атқарушы басшысы Пенни де Вок былай 
деп атап көрсетті: «Осы аптада біздің институт ғылыми 
зерттеу нəтижелерін жария етті, онда менеджерлер ерік-
жігері күшті, мақсат қойғыш, тез бейімделгіш, мəселенің 
инновациялық жəне тиімді шешімін тауып, ұсынушы, сол 
сияқты позитивті ойлауға қабілеті болулары керек деп 
атап айтылған».

Мақсаттың жетістіктері туралы айта келіп, Пенни 
де Вок былай деді: «Мақсат Хабиевтің табысы  адам 
бойындағы маңызды қасиеттердің ашылуы үшін оқуға 
инвестиция салудың қаншалықты бағалы екенін растап 
отыр, ал бұл осы білімнің иегеріне, соның арқасында 
тұтастай ұйымға бүгінгі кездесіп отырған қиындықтарды 
жеңуде, болашақта өз позициясын нығайтуда 
көмектесетіні сөзсіз».

КПО-ның бас директоры Роджер Фокс Мақсаттың 
жетістіктеріне тоқтала келіп, оның алған наградасы КПО-
ның барлық қызметкерлерінің ұмтылысына себеп болуға 
тиіс деп атап өтті. «Мақсатты  КПО-да тамаша перспек-
тива күтіп тұрғаны сөзсіз, ал оның  алған наградасы  
басқалар үшін жарқын үлгі».

Мақсат Ақсайға оралысымен «Новости Карачага-
нака» газетінің тілшісі онымен кездесіп, бірнеше сұрақ 
қойған еді.

- Мақсат, ең алдымен «ILM 2009-дың ең үздік 
түлегі» наградасын алуыңызбен шын көңілден 
құттықтаймыз.Өзіңіз туралы, бөліміңіз жөнінде, КПО-
да қай уақыттан бері қызмет жасай бастағаныңыз 
жайында айтып берсеңіз?

- Жылы лебізіңіз үшін үлкен рахмет. Мен Батыс 
Қазақстанда туып-өстім, мектепті 1990 жылы бітірдім. 
Сөйтіп  Алматыдағы медицина институтына түсіп, оны 
1996 жылы бітіріп шықтым. 

Институт бітіргеннен кейін 1996 -1998 жылдар 
аралығында Алматы қаласында дəрігер болып қызмет 
атқардым. 1998 жылы Батыс Қазақстанға оралып, 
Қарашығанақмұнайгазконденсатты кен орнын игеріп 
жатқан КПО концорциумында аудармашы болып жұмыс 
жасай бастадым. Бір жылдан кейін мені ГП-3-ге параме-
дик қызметіне ауыстырды.

Сол уақыттан бері дəрігерлік көмек көрсету қызметі 
сатылап өсті, ал біздің қызметіміз 2002 жылдан бастап 
жедел медициналық  жəрдемнің дəрігері деп аталатын 
болды. Мен кен орнында осы қызметте 7 жыл істедім. 
2006 жылы кеңсеге ауыстырылып, врач-профпатолог 
қызметіне тағайындалдым. Осы жылы мен шетелдік 
маманның орнына, өндірістік медицина жəне өндірістік 
гигиена секциясының жетекшісі қызметіне  келдім. 

Қазіргі уақытта мен жəне менің əріптесім Ғалия 
Сағитова екеуміз 17 адамнан тұратын ұжымды жəне 
лицензиялы санитарлық-гигиеналық лабораторияны 
басқарып отырмыз. Үйленгенмін, екі балам бар. 

- Сіз өзіңіздің департамент туралы, бөлім басшы-
сы ретіндегі негізгі міндетіңіз  жайында, əріптестеріңіз 
жөнінде айтып бермес пе екенсіз?

- КПО-ның денсаулық сақтау бөлімі екі секцияға 
бөлінеді: медициналық көмек жəне өндірістік медици-
на мен өндірістік гигиена. Секция жетекшісі ретінде 
менің негізгі міндетім тəуекел факторын бағалау, 
компания қызметкерлерінің денсаулығын, уақытша 
еңбекке жарамсыздығын, өндірістік факторлардың 
санитарлық-гигиеналық мониторингін, жалпы тамақтану 
нысандарының қауіпсіздігін  қадағалау, судың тазалығын 
бақылау, салауатты өмір салтын насихаттау жəне басқа 

да жұмыстар. 
Жұмыстағы аға əріптестерім де менімен өз 

білімдерімен, тəжірибелерімен бөлісіп отырады. 
Əсіресе, дəрігерлер Доменико Гарбеллини, Даниэле 
Паскуино, Дерека Стори, Ильхам Халилбеков, Аскар 
Бекмұхамбетов, Владимир Пан жəне басқа да көптеген 
əріптестерімді атап айтқым келеді. 

- Кез келген компанияның немесе ұйымның ең 
маңызды  артықшылығы адам ресурстары  екендігі  
əлемде əлдеқашан мойындалған. Сіз, əрине, кез 
келген компанияның басты ресурсы кадрла-
ры екендігіне, соған сəйкес, КПО компаниясында 
өндірістік тиімділік оның қызметкерлеріне байла-
нысты екендігіне келісетін шығарсыз. КПО-ның 
жергілікті қызметкерлердің кəсіби деңгейін көтеруге 
салып отырған инвестициялары жайында не айта 
аласыз?

- КПО компаниясы компанияның жергілікті 
қызметкерлеріне арналған əртүрлі оқу бағдарламаларына 
қомақты инвестиция салуда. Бұдан басқа компанияда өз 
қызметінде өскісі жəне өзінің практикалық тəжірибесін 
əртүрлі еңбек қызметі саласында пайдаланып көргісі 
келетін қызметкерлер үшін үлкен мүмкіндіктер бар. КПО 
компаниясы қазақстандық қызметкерлерге мына сектор-
ларда кəсіби біліктілігін көтеруге үлкен мүмкіндік береді: 
Қаржы, Еңбек ресурстары, Іскерлік əкімшілік, Техника 
қауіпсіздігі жəне қоршаған ортаны қорғау, сол сияқты Ме-
неджмент.

Сонымен бірге негізгі позициялардағы шетелдік 
қызметкерлерді біртіндеп қазақстандық мамандармен 
ауыстыруға орайластырылған арнайы Бағдарлама да 
жұмыс жасайтынын да атап айтқым келеді. Бұдан басқа 
КПО-ның өзін көрсете білген немесе талантын танытқан 
қызметкерлерінің болашақта өсуге жəне Жобаның 
басшылығына  қатысуға барлық мүмкіндіктері бар. 

Қазірдің өзінде КПО-да компанияның негізгі басшылық 
қызметтерінде көптеген қазақстандық мамандар жұмыс 
жасауда.

- Енді сіздің ILM алған наградаңызға қайта оралсақ. 
Сіз бізге марапаттау рəсімі туралы кеңірек əңгімелеп 
бермес пе екенсіз?

- Мен ILM көшбасшылық жəне басқарушылық 
қасиеттерді дамыту жөніндегі жетекші ұйымдардың 
бірі екенін білетінмін, бірақ  соншалықты ірі ұйым деп 
ойламаппын. Бұл көшбасшылық қасиеттерді дамытуға 
бағытталған жетекші европалық институт  екендігінің 
өзі көп нəрсені білдіреді. Осы айтулы награданы иелену 
мен үшін үлкен құрмет болды.

Мен Майкл Дэрри мен Мэри Брукс сияқты ұстаздарым 
болғанын мақтан етемін. Олар менің табысқа жетуіме 
көмектесу үшін қолдарынан келгеннің бəрін жасады. 
«Уэмбли» стадионындағы  ресми марапаттау рəсімі 
естен кетпестей тамаша болды жəне бізге ILM мүшелері 
мен оның басшылары тарапынан ерекше қабылдау жа-
салынды.

- Мақсат, сізге уақыт бөліп, интервью бергеніңіз 
үшін көп рахмет. «Новости Карачаганака» газеті 
сізді тағы да осы қол жеткізген табысыңызбен 
құттықтайды жəне сізге, сіздің əріптестеріңізге 
сəттілік, бар жақсылықтарды тілейміз.

- Рахмет. Өз кезегімде мен бағдарламаның 
ұйымдастырушыларына алған білімім үшін алғыс айтқым 
келеді. Оқу жеңіл болды деп айта алмаймын, бірақ қанша 
қиын болса да мен бұл оқуды өзінің кəсіби біліктілігін 
арттырғысы келетіндердің барлығына ұсынар едім. Сол 
сияқты КПО-ның еңбек ресурстарын басқарушы Серджио 
Зановеллоға, КПО-ның Оқу орталығына, қысқа мерзім 
ішінде менің Лондонға сапарым үшін барлық жағдайды 
жасаған виза беру жəне жолсапарды ұйымдастыру 
бөлімдерінің қызметкерлеріне ерекше алғысымды 
айтқым келеді.

ҚР ТЖМ өкілдері Қарашығанаққа келіп кетті
ҚР ТЖМ Аппараты  делега-

циясының Қарашығанаққа сапа-
ры кезінде КПО өкілдері оларға 
КПО-ның өндірістік нысанда-
рында орналасқан авариялық-
құтқару қызметінің, өрт сөндіру 
бөлімшелерінің  техникалық 
жабдықталуы туралы əңгімелеп 
берді.

Сонымен бірге қонақтардың 
сапар бағдарламасына 31-інші 
өрт бөлімшесіне бару, сол сияқты 
«Өрт сөндіруші» компаниясының 
өрт сөндіруші бригадасының 
қатысуымен қонақтарға ар-
найы үлгі ретінде жаттығудан 
үзінді көрсетілген арнаулы 
оқу-жаттығу полигонына бару 
енгізілген болатын. Бұл КПО-
ның мердігерлік ұйымдарының 

өрт шыққан жағдайда немесе 
басқа да авариялық төтенше 
жағдайлардағы өз мүмкіндіктерін, 
яғни өз күштері мен əзірліктерін 
көрсетудің өзіндік бір түрі бола-
тын. 

ҚР ТЖМ өкілдері КПО ком-
паниясының кен орны аумағында 
өрт сөндіруге не авариялық жағ-
дайларды жоюға əзірліктеріне 
қанағаттанарлық деген баға 
берді. 

Сол сияқты, Жобада əртүрлі 
авариялық жағдайлар бола 
қалса, оны шұғыл түрде жоюдың 
əзірлігін толықтай  көрсете білген  
авариялық-құтқару шарала-
ры жəне өртке қарсы шаралар 
жоғары кəсіби деңгейде екендігі 
атап өтілді.

Мақсат Хабиев марапаттау рəсімінде.

ТЖМ өкілдері Қарашығанақта. 


